
মুণ্ড নাহি গাণ্ডী গোট আপোনৰ ছায়া।

তাক দেখি অৰ্জ্জুনৰ থিৰ নাহি কায়া॥

সেহিবেলা অৰ্জ্জুনৰ নাহিকে নিমেষ।

মাথা নাহি গাণ্ডীগোট দেখিতে কুবেশ॥১৯৭

অৰ্জ্জুনে জানিলা আজি মৃত্যু হৈবে মোৰ।

বৃষক বোলন্ত বাপু যায়োক সত্বৰ॥

মোহোৰ মৰণে বৰ হৈবেক অকাৰ্য্য।

যজ্ঞ সিদ্ধ হৈব কেনমতে ধৰ্ম্মৰাজ॥১৯৮

তুমি আজি মৰ যদি সমৰ ভূমিত।

শুনি কুন্তী মাৱে শোক কৰিবে বহুত॥

ভাৰত পয়াৰ শুনিয়োক মন কৰি।

সকল সমাজে ডাকি বোলা হৰি হৰি॥১৯৯







—





যুদ্ধৰ সংবাদ যুধিষ্ঠিৰক জনাবলৈ অৰ্জ্জুনৰ আদেশ





ছবি






অৰ্জ্জুনে বোলয় বাপু শুনিয়োক বৃষকেতু

 মোৰ জীৱনৰ নাই আশ।

ধৰ্ম ভীম দুইহান্তক মাদ্ৰীৰ তনয় যথা

 লৰি যায়ো তাসম্বাৰ পাশ॥

তাসম্বৰ আগে গৈয়া  হেন বাৰ্ত্তা কহিবাহা

 ধনঞ্জয় গৈল পৰলোক।

		 এই পৃষ্ঠাটো শেষবাৰৰ কাৰণে ৫ নৱেম্বৰ ২০২০ তাৰিখে ২৩:৩৭ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

